
№ __ қаулысымен бекітілген
Шығыс Қазақстан облыстық коммуналдық мемлекеттік меншік

 мүлкін сенімді басқаруға беру жөніндегі 

нұсқаулық
Шығыс Қазақстан облыстық коммуналдық мемлекеттік меншік мүлкін сенімді басқаруға беру жөніндегі нұсқаулық (бұдан әрі-Нұсқаулық) Қазақстан Республикасының Азаматтық кодексіне және өзге де Қазақстан Республикасының нормативтік құқықтық актілеріне сәйкес әзірленді. 

Нұсқаулық Шығыс Қазақстан облыстық коммуналдық меншік мүлкін сенімді басқаруға беру шарттарын анықтайды. 

Егер облыстық мемлекеттік коммуналдық меншіктің жекелеген объектілерін сенімді басқаруға беру шарттары Қазақстан Республикасы Үкіметімен бекітілген болса, онда Үкімет бекіткен Ереже қолданылады. 
1. Негізгі ұғымдар

1. Осы Нұсқаулықта мындай негізгі ұғымдар қолданылады:
1) уәкілетті орган – жергілікті бюджеттен қаржыландырылатын, облыстық коммуналдық меншікті басқаруға әкімдік уәкілдік берген атқарушы орган;

2) мемлекеттiк басқару органы – жергілікті атқарушы орган (әкімдік) немесе жергілікті бюджеттен қаржыландырылатын, олар уәкілдік берген атқарушы орган; 
3) сенімді басқару - сенiмдi басқару шартында бекiтiлген өкiлеттiк шегiнде сенiм бiлдiрушiнiң мүддесiнде немесе оларға көрсетiлген басқа тұлғаның мүддесiнде (пайдаға алушы) жүзеге асырылатын, сенiмдi басқарушының облыстық коммуналдық мүлiктi өз атынан басқару бойынша қызметi; 
4) сенімді басқарушы – объектіге сенімді басқаруға уәкілетті органмен шарт жасасқан тұлға;
5) объект – мүліктік кешен немесе мемлекеттік кәсіпорынның немесе мемлекеттік мекеменің мүлкі, акционерлік қоғам акцияларының мемлекеттік пакеті, жауапкершілігі шектеулі серіктестіктің жарғылық капиталына мемлекеттің қатысу үлесі, сондай-ақ сенімді басқаруға берілетін өзге мемлекеттік мүлік;
6) тендер – олардың ұсынған ұсыныстарының негізінде уәкілетті орган тендер жеңімпазымен шарт жасасуға міндетті сауда-саттықтың конкурстық түрі;
 
7) тендерлік комиссия – объектіні сенімді басқаруға беру жөнінде тендерді ұйымдастыру және өткізу үшін уәкілетті органмен құрылған орган;

8) тендерге қатысушы - тендерге қатысуға жіберілген жеке немесе мемлекеттік емес заңды тұлға; 
9) тендер жеңімпазы - тендерлік комиссияның қорытындысы бойынша ең жақсы шарттарды ұсынған тендерге қатысушы.
2. Объектілерді сенімді басқаруға беру шарттары

2. Объектіні сенімді басқару құрылтайшысы уәкілетті орган болып табылады.  

3. Объектілерді сенімді басқаруға беру Нұсқаулықтың 4 тармағын қоспағанда, тендер өткізусіз жүргiзiледi.

4. Тиімсіз кәсіпорындардың,  жауапкершілігі шектеулі серіктестіктердің  жарғылық капиталындағы мемлекеттік қатысу үлесін, мемлекеттік пакет акцияларын кейіннен сатып алу құқығымен, сондай-ақ кейіннен сатып алу құқығынсыз сенімді басқаруға берген жағдайда тендер өткізу міндетті.

5. Объектіні  сенімді басқаруға беру шарттары бойынша балансұстаушы және мемлекеттік басқару органы уәкілетті органға оның сұранымы бойынша толық ақпарат және ұсыныс береді.

6.Объектіні сенімді басқаруға беру шарттары мынадай болуы мүмкін:

1) объектіге инвестициялардың көлемі, түрі және мерзімі;

2) профилін сақтау, өнімнің көлемдеріне, шығарылатын өнімнің немесе көрсетілетін қызметтердің түрлері мен номенклатурасы;
3) белгілі тұтынушыларға өнімді жеткізу;

4) баға белгілеуге, табиғатты қорғау іс-шараларын өткізу;

5) бар санын сақтап қалу немесе жаңа жұмыс орындарын құру;

6) объектінің берешектерін белгіленген мерзімдерде өтеу;

7) сенімді басқарушы объектіні кейін сатып алуы;
8) мәмілелер жасау және/немесе белгілі уақыт кезеңі ішінде объектіге қатысты белгілі қызметтерге тиым салу;
9) Қазақстан Республикасының қолданыстағы заңнамасына қайшы келмейтiн  өзге шарттар.
7. Тиімсіз кәсіпорындарды сенімді басқаруға беру бойынша тендер жеңімпазын анықтаудың негізгі шарттары болып:  
1) кәсіпорынның негізгі қызмет түрін сақтау;
2) төмендегі ұсыныстарды қоса алғанда, кәсіпорынды қаржылық тұрақтандыру бағдарламасы болу қажет: 
пайданы көтеру мақсатында қаржылық көрсеткіштерді жақсарту  жөнінде ұсыныстар;
тиімді шаруашылық жүргізу мақсатында, өндірістің құрылымдарын, оның техникалық-технологиялық базаларын қайта жаңарту;
маркетингтік қызметті ұйымдастыру бойынша ұсыныстар;
кәсіпорынға тиімді жағдайларға қажетті қаржылық қаражаттарды жұмсай отырып (қаржылық тұрақтандыру) қаржылық тұрақтандыру механизмін қолдану бойынша ұсыныстар;
пайданы көтеру мақсатында қаржылық көрсеткіштерді жақсарту  жөнінде ұсыныстар;

бағдарламаны іске асыру мерзімі;

Мемлекеттік басқару органымен кәсіпорын қызметінің спецификасын есепке ала отырып қосымша критерилер ұсынылуы мүмкін.
8. Акциялары және жарғылық капиталындағы мемлекеттің қатысу үлесі сенімді басқаруға беру объектісі болып табылатын мемлекеттік заңды тұлғалардың, сондай-ақ мемлекеттік  емес заңды тұлғалардың лауазымды тұлғалары ұсынып жатқан мәліметтердің дұрыстығы үшін жауап береді. 
9. Ерекше мемлекеттік меншікке жататын тарихи және мәдениет, сәулет ескерткіштері сенімді басқаруға тарихи-мәдени мұраларды пайдалану және қорғау құзыры бар мемлекеттік мекемелерінің және тарихи-мәдени мұраларды қорғау және пайдалану жөніндегі құзырлы мемлекеттік мекеменің оны пайдалануға және қолдануға жазбаша келісім берген жағдайда беріледі.  
3. Объектілерді тендер өткізбей сенімді басқаруға беру
10. Мүделлі жеке және заңды тұлғалар объектілерді кейіннен сатып алу құқығынсыз сенімді басқаруға беруге өтінімді уәкілетті органға береді.

Келіп түскен өтiнiмдердi қарау және олар жайында шешiм қабылдау бiр ай мерзiмде жүргiзiледi. 

11. Өтініш берушіге:


1) белгіленген қалып бойынша өтінім; 


2) объектіні пайдалану жөнінде ұсыныстар; 


3) балансұстаушы мен мемлекеттiк басқару органының (құрылтайшысының) жазбаша келісімі;

4) басшы қолтаңбасы және ұйым мөрімен расталған құрылтай құжаттарының көшірмелері (заңды тұлғалар үшін);

5) жеке куәлігінің не паспортының көшірмесін, жеке тұлғалар үшін жеке кәсіпкерді тіркеу туралы куәліктік көшірмесі (болған жағдайда);

6) салық төлеуші куәлігінің көшірмесі, СТН;


7) бюджет алдында берешегінің жоқтығы жөніндегі мәлімет қажет.
 Құжаттар пакеті толық болмаған жағдайда уәкілетті орган өтінімді қараусыз қалдыруға құқығы бар.  
 
12.  Өтінімдерді қарау нәтижелері бойынша және ұсынылған құжаттар негізінде уәкілетті орган себебін көрсете отырып объектіні сенімді басқаруға беру немесе объектіні сенімді басқаруға беруден бас тарту туралы шешім қабылдайды.
13. Объектіні тендер өткізбей сенімді басқаруға беру туралы шешімі уәкілетті органның бұйрығымен ресімделеді, ол шарт жасау үшін негіз болады. 

4. Тендерді ұйымдастыру және өткізу тәртібі 
14. Тендерді ұйымдастырушы болып уәкілетті орган табылады, бұл сенімді басқаруды құру мақсатында: 
1) тендерлік комиссия құрамын бекітеді;

2) тендердің қатысушыларын тіркейді;

3) ақпараттық хабарламаларды жариялауды қамтамасыз етеді;
4) кепілді жарналарды қабылдайды; 
5) объектіні (кейін сатып алу құқығымен объектіні сенімді басқаруға берген жағдайда) бағалау бойынша қызметтерді көрсетуге шарт жасайды;

6) тендер өткізу барысын бақылауды жүзеге асырады;

7) тендерге қатысушылармен тендерді өткізу рәсімдерімен байланысты есеп айрысуды жүзеге асырады;
8) сенімді басқарушымен Шарт жасайды;

9) объектіні сенімді басқаруға берумен байланысты өзге қызметтерді жүзеге асырады.


15. Тендерді ұйымдастыру және өткізу үшін уәкілетті орган тендерлік комиссия құрады. Тендерлік комиссия мүшелерінің саны саны тақ немесе                     5 адамнан кем болмауы тиіс.
16. Тендерлік комиссия оны құру және сенімді басқару шартының күшіне енуіне дейін бұйрығы шыққан сәттен бастап әрекет етеді.

17. Тендерлік комиссия мынадай қызметтерді атқарады:

1) тендер шарттарын анықтайды;


2) кепілді жарнаның мөлшерін анықтайды;


3) тендер өткізеді;

4) осы Нұсқаулыққа сәйкес тендерлік сұраныстарды алып тастайды;

5) тендерлiк өтiнiм салынған конверттердi ашуға он күнтiзбелiк күннен аспайтын мерзiм қалғанда конкурстың қорытындысын шығарады, тендерге қатысушыларды қабылданған шешім туралы ескертеді.
18. Тендер өткiзу туралы хабарламаны тендер өткiзуге дейiн кемiнде               15 күн бұрын тендер ұйымдастырушы бұқаралық ақпарат құралдарында, ал акциялардың мемлекеттік пакеті мен мемлекеттің үлесін беру бойынша – 30 күн бұрын жариялануы тиіс. 
19. Хабарламада:
1) объект, тендер өткізу уақыты мен орны оның талаптары  туралы;

2) тендерге қатысу үшін өтінімдерді қабылдау орны, уақыты мен мерзімі туралы;

3) кепілді жарнаны енгізу мөлшері, мерзімі мен тәртібі туралы; 

4) тендерді өткізу тәрітібі, оның ішінде тендер жеңімпазын анықтау өлшемдері, сондай-ақ тендердің ұйымдастырушысының қалауы бойынша басқа да мәліметтер туралы мәліметтер болуы керек. 
20.  Тендерлiк комиссия тендер шарттарын өзгерткен жағдайда барлық өзгерiстер туралы хабарлама бұқаралық ақпарат құралдарында тендердi өткiзгенге дейiн 3 күн бұрын жариялануы тиiс. 
Тендер шарттары өзгергендiгi туралы хабарлама жарияланғанға дейiн тендерге қатысуға өтiнiм берген және осыған байланысты тендерге қатысудан бас тартқан тұлғалар кепiлдiк жарнаны толық көлемде қайтаруды талап етуге құқылы. 
21. Тендерлiк комиссияның шешiмi ашық дауыс берумен қабылданады және оған қатысқан тендерлiк комиссия мүшелерiнiң жалпы санының көпшiлiгi дауыс берсе қабылданды деп саналады.  Егер дауыстар тепе-теңдiкке ұшыраса комиссия төрағасы дауыс берген шешiм қабылданған болып есептеледi.  Тендерлік комиссия отырысы, егер оған Комиссия мүшелерiнiң жалпы санының кемiнде 2/3 қатысса заңды болып саналады.
22. Тендерлік комисся хатшысы тендерлік комиссия мүшесі болып саналмайды және шешім қабылдаған кезде дауыс бepугe құқығы жоқ.
23. Тендерлiк комиссияның мүшесi жазбаша түрде баяндалатын тендердiң қорытындысы жинақталатын хаттамасына қосымша ұсынылатын ерекше пiкiрге құқығы бар. 
24. Тендерлiк комиссияның хатшысы қажеттi құжаттарды, материалдарды, әлеуеттi қатысушылардан тендерлiк өтiнiмi бар конверттердi қабылдайды, түскен тендерлiк өтiнiм тiркейтiн журналды жүргiзедi, әлеуеттi қатысушыларға тендердiң құжаттарын ұсынады және тендердiң құжаттарын алған әлеуеттi қатысушыларды тiркейтiн журналды жүргiзедi, тендерлiк комиссияның жиыны өткеннен кейiн хаттамаларын ресiмдейдi. 

25. Тендерге қатысушы: 

1) Қазақстан Республикасының заңнамалық актiлерiне немесе құрылтай құжаттарына сәйкес жүзеге асыруы тендер шарттары болып табылатын қызметтiң сондай түрлерiмен айналысуға құқығы жоқ тұлға; 

2) сенiм бiлдiрiлген басқаруға шарт жасасу және оны орындау жөнiнде тиiстi мiндеттемелерiн орындамаған алдағы тендерлердiң жеңiмпазы бола алмайды. 

26. Уәкілетті орган қызметкерлерiне тендердi өткiзу барысында әлеуеттi қатысушылар ретiнде қатысуға тыйым салынады. Олар әлеуеттi қатысушының лауазымды немесе сенiмдi адамдарының ата-аналары, жұбайы, ағайындары, әпкелерi, балалары болса немесе басқа түрде тендердiң қорытындысына мүдделiк көрсетсе тендерлiк комиссияның мүшесi бола алмайды.


27. Тендерге қатысушы ретiнде тiркеу үшiн заңды тұлға тендерлік комиссия мекен-жайына мыналарды ұсыну қажет: 
      
1) тендерге қатысушыны тендер жеңiмпазы деп хабарланған жағдайда оның жазбаша мiндеттемесiн бiлдiретiн тендерге қатысуға өтiнiмдi, ақпараттық хабарламада көрсетiлген және тендерге қатысушының өзiмен ұсынылған тендер талаптарында шарт жасасуын;


2) тендер талаптары бойынша жазбаша түрдегi тендермен ұйғарылған құжаттаманы қоса берiп, басқа құжаттардан бөлек конвертте жапсырылған ұсыныстарды;  
3)  әлеуетті тендерге қатысушының банк алдында тендерлiк өтiнiмдер бар конверттердi ашу күнiнiң алдындағы үш айдан артыққа бiрiншi басшы немесе қол қою құқығы бар тұлға және бас бухгалтер қол қойған банктiң мөрi бар мерзiмi өткен берешектерiнiң жоқтығы туралы банктiң анықтамасын. Егер, әлеуетті қатысушы екiншi деңдейдегi бiрнеше банктердiң немесе филиалдардың, сондай-ақ шетел банксiнiң клиентi  болып табылған жағдайда, осы анқтама осындай банктердiң әрқайсысынан ұсынылады; 

4) соңғы қаржы жылы үшiн аудиторлық есебiнің көшірмесі (заңды тұлғалар үшін Қазақстан Республикасының заңнамалық актiлерiмен мiндеттi аудиттi өткiзу белгiленген);   
5) заңды тұлғаны мемлекеттiк тiркеу (қайта тiркеу) туралы кәулiктiң көшiрмесiн;
6) стастикалық карточканың көшiрмесiн; 

7) әлеуетті тендер қатысушысының бiлiктiлiгiн растайтын бiлiктiлiгi туралы мәлiметтер  лицензия және/немесе патенттердiң, куәлiктердiң, басқа да құжаттардың көшiрмесiн;  

8) Жарғының көшiрмесiн (шетел заңды тұлғалары құрылтай құжаттарын мемлекеттiк және/немесе орыс тiлдерiнде нотариалды куәландырылған көшiрмесiн ұсынанады);
9) алдындағы үш айдан ұзаққа салық және бюджетке төленетiн басқа да мiндеттi төлемдердi төлеу және жинақтаушы зейнетақы қорларына аудару жөнiндегi мерзiмi өтiп кеткен берешегiнiң жоқтығы туралы тиiстi салық органының белгiленген нысандары анықтамасының көшiрмесiн;
 
10) кепiлдiк жарнаны тендерді ұйымдастырушысының депозит шотына аудару туралы төлем тапсырмасының немесе түбiртектiң түпнұсқасын және көшiрмесiн; 

11) әлеуетті тендерге қатысушы өкiлiнiң өкiлеттiгiн растайтын құжатты (сенiмхатты) (жеке куәлiктi, төлқұжатты ұсынған жағдайда жарамды) ұсынуы қажет. 

28.Жеке тұлғаға тендерге қатысушы реітінде тіркелу үшін 25-тармақтың 1), 2), 7), 10) тармақшаларында қарастырылған құжаттарды ұсынады, сондай-ақ:  


1)  жеке басын куәландыратын құжаттың көшірмесі;
 

2) заңды тұлға құрмай-ақ кәсiпкерлiк қызметтi жүзеге асыруға құқық беретiн, тиiстi мемлекеттiк орган берген құжаттың көшiрмесi;  

29. Бұқаралық ақпарат құралдарында ақпараттық хабарлама жарияланған күннен бастап тендерге қатысуға  өтінімдерді қабылдау және тіркеу жүргiзiледi және талап етілетін құжаттардың толық жиынтығы бар кезде тендер басталғанға дейiн жиырма төрт сағат бұрын аяқталады.  Белгіленген мерзім өткеннен соң өтінім және құжаттар қабылдау аяқталады.Тендерге қатысуға өтінім берген тұлғалар туралы мағлұмат жария етілмейді.
30. Өтiнiмдерi қарауға қабылданбаған немесе керi қайтарылған өтiнiм бiлдiрушiлерін осы себептерi көрсетiлiп, тендерлiк комиссия хабардар етедi. 

31. Тендерге қатысушы өзiнiң ұсынысын қайтарып алу, тендiрлiк
өтiнiмінiң ұғымында аяқталған мерзiмiнiң бiтуiне дейiн құқығы бар.

32. Тендерлiк өтiнiмдi ұстауды, формасы мен қамтамасыз ету мөлшерiн тендердi ұйымдастырушы анықтайды.  Әлеуетті қатысушы тендерлiк өтiнiмдi тендер өткізу туралы ақпараттық хабарда аталған мөлшерде, мерзімде және тәртіпте қамтамасыз етуге міндетті. 

33. Кепiлдiк жарнаның мөлшерi  хабарлама жарияланғаннан кейiн өзгертiлмейдi. Кепiлдiк жарнаны кез келген жеке және заңды тұлғалар қатысушы атынан беруi мүмкiн. Тендерді ұйымдастырушы кепiлдiк жарнаны алушы болып табылады.  

34. Тендерге қатысу үшiн кепiлдiк жарна, әрбiр объект үшiн жеке оның айлық есептеу көрсеткіштің бірден он беске дейін мөлшерінде  немесе объектінің теңгерім (бағалық) құнының бірден он бес пайыз шегінде белгiленедi. 

35. Кепілдік жарна қатысушының мынадай міндеттемелерін қамтамасыз ететін болып табылады:

      1) жеңген жағдайда тендер нәтижелері туралы хаттамаға қол қою;

      2) уәкілетті органмен шарт жасасу.
36. Тендердiң жеңiмпазы болмаған тендер қатысушысына, сатып алу құқығынсыз сатып алу тендерінің жеңімпазына, сондай-ақ тендер рәсiмiнiң жеңiмпазы анықталмай тоқтатылғанда, тендер өтiнiмдерiнiң соңғы ұсыну мерзiмi өткенге дейiн тендер өтiнiмiн қайтарып алған жағдайларда, кепілдік жарна тендер нәтижелерін бекіткен күннен бастап санағанда 10 банктiк күн iшiнде қатысушыларға қайтарылады. 
Сатып алу құқығынсыз сатып алу тендерінің жеңімпазына кепілдік жарна объектiнi сатып алу есебiне есептеледi.

37. Тендердi ұйымдастырушы тендер нәтижеслері туралы хаттамаға қол қоюдан бас тартқан жеңімпазға және/немесе тендерлiк өтiнiмдер тапсыру мерзiмiнiң соңғы мерзiмi өткеннен соң тендерлiк өтiнiм қайтарып алған әлеуеттi қатысушыға кепiлдiк жарнасын қайтармайды. 


38. Тендерлiк комиссия тендердiң талаптарына ұсынысы бар конверттердi құжаттарда көрсетiлген мекен-жай бойынша сол күнi және уақытта, тендер талаптары бойынша келген барлық әлеуеттi қатысушылар немесе олардың уәкiлеттiктерiнiң қатысуымен ашады. 


39. Тендерлiк комиссия қатысушылардың ұсыныстарын жеңiмпазды анықтау критерийiне (критерийлерiне) орай қарайды. Тендерлiк комиссия жобалардың тәуелсiз сараптамасын өткiзуге құқылы.  Бұл жағдайда  тендерлік комиссия  сараптама аяқталғаннан кейін он күнтізбелік күннен аспайтын мерзiмде қорытынды шығарады. 


40. Тендерлiк комиссияның шешiмi шешімімен ресiмделедi, оған тендерлiк комиссияның төрағасы, мүшелерi және жеңiмпазы қол қояды.

41. Тендердiң нәтижелері (хаттамасы) жеңiмпаз жарияланған соң бес күнтiзбелiк күн iшiнде уәкілетті органының бұйрығымен бекiтіледi. 
42. Уәкілетті орагн жаңа тендер жариялауға, сондай-ақ тендерлік комиссияға тендер шарттарын мына жағдайларда өзгертуді ұсынуға құқылы:

1) тендерге қатысуға өтінімдер жоқ болса;
2) тендерлік комиссия жеңімпаздың жоқтығы туралы шешімді қабылдаса;

3) тендер жеңімпазы шартқа қол қоюдан бас тартса.
43. Тендер мына жағдайларда өтпеген болып танылады, егер:
1) Қатысушылардың ұсыныстары Тендерлiк комиссиямен Тендер шарттарын қанағаттандырмайтын немесе Қазақстан Республикасының заңнамасына сәйкес келмейтiн болып танылса; 

2) тіркелген қатысушылардың саны екеуден кем болса.

44. Екінші және келесi жолдары тендерге қатысуға тек жалғыз өтiнiм түскен жағдайда, тендер өтпеген деп мойындалып, объект жалғыз қатысушыға сенiмдi басқаруға берiлуi мүмкiн. 

45. Жеңімпазға ұсынылған талаптарға тендер объектісіне сенімді басқару шартын жасасудан жеңiмпаз бас тартқан жағдайда уәкілетті орган жеңiмпазды тендерге қатысушылардың қалғандарының iшiнен анықтауға, немесе жаңадан тендер өткiзу туралы шешiм қабылдауға құқылы. 
4. Шартты ресімдеу және оның орындалуын бақылау
46. Объектiлерді сенiмдi басқару шарты уәкілетті орган тендер нәтижелерін бекіткеннен кейін 10 күннен кешіктірілмей талаптар қол қоюлары керек. 
47. Уәкілетті орган мен басқарушы арасындағы шарт оған қол қойылған күннен, бір жылдан астам мерзімге шарт жасалған кезде  мемлекеттiк тiркеуден өткен мерзiмнен бастап күшiне енедi.
48. Шарттың барлық талаптарын тиiстi түрде және толық орындағаны үшiн Басқарушы объектiнi сатып алуға, соның iшiнде жедел түрде сатып алуға құқылы. 
49. Шарттың талаптарының орындалуына бақылауды уәкілетті орган жүзеге асырады.
50. Шарт тендер жеңімпазының тендерлік ұсыныстарына сәйкес қарастырылуы қажет.
51.Бақылау жүргізу үшін уәкілетті орган шарттың орындауына қатысты құжаттармен танысуға, сондай-ақ Қазақстан Республикасының заңнамасына сәйкес тәуелсіз сарапшыларды қатыстыра отырып объектіні басқарудың тиімділігіне жылдық мониторинг жүргізуге құқылы.
52. Сенімді басқарушы уәкілетті органға шартта белгіленген тәртіпте және мерзімінде өзінің қызметі туралы есеп ұсынады. Уәкілетті органның талабы бойынша және басқа жағдайларда сенімді басқарушының қызметі туралы есебі тезарада ұсынылуы қажет.
53. Сенімді басқарушының міндеттемелерінің орындалуының аяқталу мерзіміне дейін шарт талаптарының орындалуына бақылау жүргізіледі.

54. Шарт бойынша мiндеттемелердi орындамаған және/немесе тиiстi түрде орындамаған жағдайда тараптар Қазақстан Республикасының заңдарында белгiленген жауапкершiлiкке тартылады.  

5. Дауларды шешу 
55. Осы Нұсқаулықпен реттелмеген барлық мәселелер бойынша тараптар Қазақстан Республикасының қолданыстағы заңнамасын басшылыққа алады.
56. Мемлекеттік коммуналдық меншік объектілерін сенімді басқаруға беру кезiнде пайда болған дауларды тараптар өзара келiсiм бойынша қаралады. Тараптардың оларды шешуге мүмкiндiктерi болмаған жағдайда оларды шешу үшiн тиiстi сот органына берiледi.
Шығыс Қазақстан облысының 
қаржы басқармасының бастығы                                           А.Құрманғалиев
